
        ᑐᓴᒐᒃᓴᖅ 
 
ᑲᓇᑕᒥ-ᓄᓇᕗᒥ ᓇᖕᒥᓂᖅ ᐱᓕᕆᕕᖃᖅᑐᑦ ᑐᑦᑕᕐᕕᖓᑦ ᐱᒋᐊᖅᑕᐅᕗᖅ ᐃᖃᓗᖕᓂ 

 
(ᐃᖃᓗᐃᑦ, ᒫᑦᓯ 8, 2000) - ᒥᓂᔅᑕ ᐲᑕ ᕿᓚᕝᕙᖅ, ᐃᑯᐱᒃᑐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖏᓐᓂ 
ᐊᒻᒪᓗ ᔭᓐ ᒫᓐᓕ, ᒥᓂᔅᑕ ᓂᐅᕈᑎᒃᓴᓕᐅᕐᕕᖕᓄᑦ, ᑲᓇᑕᐅᑉ ᒐᕙᒪᖏᓐᓂ, ᑐᓴᖅᑎᑦᑎᕗᑦ 
ᐱᒋᐊᖅᑎᑦᑎᓂᐊᕐᓂᕐᒥᓂᒃ ᑖᑦᓱᒥᖓ ᑲᓇᑕᒥ-ᓄᓇᕗᒥ ᓇᖕᒥᓂᖅ ᐱᓕᕆᕕᓕᖕᓄᑦ ᑐᑦᑕᕐᕕᐅᓂᐊᖅᑐᒥᒃ 
ᐊᒻᒪᓗ ᖃᕆᓴᐅᔭᒃᑰᖃᑦᑕᕐᓂᐊᖅᑐᓂᒃ. 
 
“ᐱᔪᓐᓇᕐᓂᖏᑦ ᓄᓇᓖᑦ ᐋᖅᑭᒃᓱᐃᕙᓪᓕᐊᓂᕐᒥᑦ ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓂᒃ ᒪᓕᖕᒪᑦ 
ᑐᑭᓯᒋᐊᕈᑎᒃᓴᕆᔪᓐᓇᖅᑕᖏᓐᓂᒃ ᐱᔾᔪᑎᒋᓪᓗᒋᑦ ᒥᑭᔪᑦ ᐊᒻᒪᓗ ᐊᓯᐊᒎᕈᑕᐅᔪᓐᓇᖅᑐᑦ ᓇᖕᒥᓂᖅ 
ᐱᓕᕆᕕᖃᕐᓂᕐᒧᑦ ᐊᒻᒪᓗ ᑕᒪᒃᑯᐊ ᒐᕙᒪᒃᑯᑦ ᐃᑲᔫᑎᒋᒐᓱᐊᖅᑕᖏᑦ ᐊᒻᒪᓗ ᐱᔨᑦᓯᕋᐅᑎᖏᑦ ᒪᓂᒪᔪᑦ.” 
ᒥᓂᔅᑕ ᕿᓚᕝᕙᖅ ᐅᖃᓚᐅᖅᑐᖅ. “ᑕᒪᓐᓇ ᐱᒋᐊᖅᑎᑕᐅᔪᖅ ᑕᑯᒃᓴᐅᑎᑦᑎᖕᒪᑦ ᖃᓄᖅ ᑖᒃᑯᐊ 
ᒐᕙᒪᑐᖃᒃᑯᑦ ᐊᒻᒪᓗ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᑦᑕ ᒐᕙᒪᖏᑦ ᐱᓕᕆᖃᑎᒌᒍᓐᓇᕐᓂᖏᓐᓂᒃ ᑕᒪᒃᑲᐊ 
ᓇᖕᒥᓂᖅ ᐱᓕᕆᕕᖃᖅᑐᑦ ᐊᒻᒪᓗ ᑲᑐᔾᔨᐊᑎᒌᑦ ᐃᑲᔪᖅᓱᖅᑕᐅᔾᔪᑎᒋᒋᐊᖃᕐᓂᐊᖅᑕᖏᑦ 
ᐃᓚᐅᓂᖃᑦᓯᐊᕈᓐᓇᖁᓪᓗᒋᑦ ᐃᓗᐃᑦᑐᒥᒃ ᑮᓇᐅᔭᓕᐅᕈᑎᒋᔪᓐᓇᖅᑕᑦᑎᓐᓂ ᓄᓇᕗᒥ. 
 
ᒥᓂᔅᑕ ᕿᓚᕝᕙᖅ ᐊᒻᒪᓗ ᒑᔾᔭ ᒑᓚᕖ, ᒪᓕᒐᓕᐅᖅᑎ ᓵᓂᐊ-ᓛᒻᑉᑕᓐ, ᑭᒡᒐᖅᑐᐃᔪᖅ ᒥᓂᔅᑕ ᒫᓐᓕᒥᑦ, 
ᐅᐸᒃᓯᒪᖃᑕᐅᓂᐊᖅᑐᖅ ᐱᒋᖃᐊᖅᑎᑦᑎᓂᕐᒧᑦ ᑕᓪᓕᒥᕐᒥ ᒫᑦᓯ 10 ᓄᓇᕗᒥ ᓇᖕᒥᓂᖅ ᐱᓕᕆᕕᖃᕐᓂᖅ 
ᑕᑯᒃᓴᐅᑎᑦᑎᑎᓪᓗᒋᑦ ᐃᖃᓗᖕᓂ. 
 
ᑲᓇᑕᒥ-ᓄᓇᕗᒥ ᓇᖕᒥᓂᖅ ᐱᓕᕆᕕᓕᖕᓄᑦ ᑐᑦᑕᕐᕕ ᐱᑕᖃᖅᑎᑦᑎᓂᐊᖅᑐᖅ ᐊᑕᐅᓯᐊᕐᓗᓂ 
ᓄᖅᑲᕐᕕᐅᖃᑦᑕᕐᓗᓂ ᑐᑭᓯᒋᐊᕈᑎᒃᓴᓂᒍᒪᔪᓄᑦ ᐱᔾᔪᑎᒋᓪᓗᒋᑦ ᒥᑭᔪᑦ ᐊᒻᒪᓗ ᐊᖏᕐᖃᒥ ᓇᖕᒥᓂᖅ 
ᐱᓕᕆᐊᖃᖅᑐᑦ ᑮᓇᐅᔭᓕᐅᕈᑎᒋᒐᓱᐊᖅᑐᒋᑦ ᐊᒻᒪᓗ ᑲᑐᔾᔨᖃᑎᒌᑦ, ᐊᑕᖃᑕᐅᓂᐊᖅᑐᑦ ᓇᖏᖕᒥᓂᖅ 
ᐱᓕᕆᕕᖃᖅᑐᑦ ᓄᓇᓕᖕᓂ ᓄᓇᕗᒥ ᐊᖏᓂᖅᐹᒧᑦ ᐊᒻᒪᓗ ᑐᑭᓯᒋᐊᕈᑎᒃᓴᖃᕐᓂᖅᐹᒧᑦ ᑲᓇᑕᒥ.  ᑖᓐᓇ 
ᑐᑦᑕᕐᕕᒃ ᑐᑭᓯᒋᐊᕈᑎᑭᒃᓴᖃᖅᑎᑦᑎᑲᐅᑎᒋᖃᑦᑕᕐᓂᐊᖅᑐᖅ ᐱᓕᕆᕕᖃᕐᓂᕐᒧᑦ ᐸᕐᓇᐃᓂᕐᒥᑦ, 
ᓂᐅᕈᑎᖃᕐᓂᕐᒥᑦ, ᑕᐅᖅᓰᖃᑦᑕᕐᓂᕐᒧᑦ ᑕᑯᒃᓴᐅᑎᑦᑎᓂᖅ, ᒐᕙᒪᒃᑯᑦ ᐃᑲᔫᑎᒋᔪᓐᓇᖅᑕᖏᑦ ᐊᒻᒪᓗ ᐱᖁᔭᐃᑦ 
ᐊᒻᒪᓗ ᑲᑐᔾᔨᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ.  ᐱᔨᑦᓯᕋᐅᑕᐅᔪᑦ ᐱᔭᐅᔪᓐᓇᕐᓂᐊᖅᑐᑦ ᓇᖕᒥᓂᖅ 
ᐃᓄᖕᒧᑦ ᐊᒻᒪᓗ ᐅᖄᓚᐅᑎᒃᑯᑦ ᐊᑭᖃᙱᑦᑐᒥᒃ 1 877-499-5199 ᐅᕝᕙᓘᓐᓃᑦ ᓱᑲᑦᑐᒃᑯᑦ 877-499-
5299 ᐊᒻᒪᓗ ᖃᕆᓴᐅᔭᒃᑯᑦ nunavut.cbsc@nt.sympatico.ca
 
ᑖᒃᑯᐊ ᑲᓇᑕᒥ-ᓄᓇᕗᒥ ᓇᖕᒥᓂᖅ ᐱᓕᕆᕕᓕᖕᓄᑦ ᑐᑦᑕᕐᕕ ᐃᓂᖃᕐᓂᐊᖅᑐᖅ ᕿᑭᖅᑖᓗᖕᒥ ᓇᖕᒥᓂᖅ 
ᐱᓕᕆᕕᖃᖅᑐᓄᑦ ᐱᕙᓪᓕᐊᑎᑦᑎᕕᖕᒥ/ᐃᑯᐱᒃᑐᓕᕆᔨᒃᑯᑦ ᐊᓪᓚᒡᕕᖓᑦ ᓅᕗ ᕼᐊᐅᔅᒥ Noble House,  
ᐃᖃᓗᐃᑦ.  ᑐᑦᑕᕐᕖᑦ ᖁᕐᓗᖅᑑᒥ ᑲᖏᖅᖠᓂᕐᒥᓗ ᒪᑐᐃᕐᓂᐊᖅᑐᑦ ᐅᐱᕐᖔᖅ.  ᖃᕆᓴᐅᔭᒃᑯᑦ 
ᑐᑭᓯᒋᐊᕐᕕᒃᓴᖅ ᓇᓂᔭᐅᔪᓐᓴᖅᑐᑦ ᐅᕙᓂ:  

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕈᒃ: 
ᐋᓕᓴᓐ ᕌᔾᔭ 
ᓄᓇᓕᖕᓂ ᑮᓇᐅᔭᓕᐅᕈᑎᒃᓴᓂᒃ ᐱᕙᓪᓕᐊᑎᑦᑎᕕᒃ 
ᐃᑯᐱᒃᑐᓕᕆᔨᒃᑯᑦ 
ᐅᖃᓘᑖ: (867) 979-5924 
ᓱᑲᒃᑐᒃᑯᑦ: (867) 979-5980 
ᖃᕆᓴᐅᔭᒃᑯᑦ: arogan@gov.nu.ca 

